
   Ыттисем пекех çарран эп чупнă

Ача чух ялта, çу питтипе.

Çав çулсем ӳксе ăçта-ши юлнă,

Тĕл пуласчĕ тепĕр хут ман вĕсемпе.



Тепĕр хут анне çумне ларасчĕ,

Калаçасчĕ савнă аттепе.

Пĕчĕк ача пек ачашланасчĕ,

Савăнса çӳресчĕ вĕсемпе.



Юрă вĕсемпе пĕрле юрласчĕ,

Савăнасчĕ халь ачалăхпа.

Ташă аттепе пĕрле ташласчĕ,

Шкулалла чупасчĕ сумккапа.



Транккилле çерем çинче вылясчĕ,

Сăвăсем çырасччĕ ачалла.

Тĕлĕкре тем-тем асам курасчĕ,

Ĕмĕтпе вĕçесчĕ кăйкăрла.



Ах, ачалăх, манăçми ачалăх,

Çурхи шыв юххи пек самана,

Асăмра хăвартăн асăнмалăх

Тĕкĕр пек асаилӳ кăна;



Йывăр пулнă, пурăннă пит выçă,

Пурĕпĕр саватăп эп сана.

Тепĕр хут ыран килес пулсассăн,

Кĕтсе илĕп савăнса кăна.



Çук çав, таврăнмасть тепре ачалăх,

Мал енче туяллă ватлăх çеç.

Пулĕç-ши кунсем кăшт савăнмалăх,

Эх, çакна пĕлет пуласлăх çеç.

